
I shu’ba
IJTIMOIY-IQTISODIY BARQAROR RIVOJLANISH 

MAQSADLARIGA ERISHISH UCHUN “YASHIL” IQTISODIYOTGA 
JADAL O‘TISH

Section I
ACCELERATED TRANSITION TO A GREEN ECONOMY TO 

ACHIEVE SOCIO-ECONOMIC SUSTAINABLE DEVELOPMENT 
GOALS

I секция
УСКОРЕННЫЙ ПЕРЕХОД К “ЗЕЛЕНОЙ” ЭКОНОМИКЕ ДЛЯ 
ДОСТИЖЕНИЯ ЦЕЛЕЙ СОЦИАЛЬНО-ЭКОНОМИЧЕСКОГО 

УСТОЙЧИВОГО РАЗВИТИЯ

MAKROIQTISODIY BARQARORLIKNI 
KO‘RSATKICHLARNING IJTIMOIY OMILLARI VA 
IJTIMOIY XARAJATLARNI MOLIYALASHTIRISH 
YO‘NALISHLARI
S.M.Xolxo‘jayev
Tadqiqotchi

Annotatsiya: Ijtimoiy xizmatlar jamiyatga davlat tomonidan ko‘rsatiladigan muhim xizmatlar bo‘lib, ularni moliyalashtirish 
esa davlat xarajat borasidagi muhim ustuvor yo‘nalishi hisoblandi. Bunday xarajatlarning ko‘lamiga qarab mamlakatlarning 
ijtimoiylashuvini bildiradi. O‘zbekistonda bu boradagi mustaqillikning dastlabki kunlaridanoq keng e’tibor berilishiga qara-
masdan bu boradagi ayrim mummolar ham mavjuddir. Ushbu tezisda ijtimoiy xarajatlarni moliyalashtirish ayrim o‘ziga xos 
jihatlari hamda bu boradagi davlat siyosatini yanada takomillashtirish masalalari yoritiladi.

Kalit so‘zlar: Xarajat, ijtimoiy xarajatlar, moliyalashtirish, moliyalashtirish, davlat budjeti, umumta’lim, maktab, xarajatlar 
smetasi, birinchi darajali budjet taqsimlovchilar, ikkinchi darajali budjet taqsimlovchilar, ijtimoiy soha, sog‘liqni saqlash.
Abstract: The article explores a number of theories about the need for state regulation of the economy. Sectoral and 
regional features of state regulation of the food market are revealed. The direction of state regulation of the food market 
is analyzed. Scientific conclusions are given regarding the improvement of mechanisms of state regulation of the food 
market.

Key words: state, food market, food products, policy, population, import, regulation.
Аннотация: В статье исследуется ряд теорий о необходимости государственного регулирования экономики. Выяв-
лены отраслевые и региональные особенности государственного регулирования продовольственного рынка. 
Анализируются направлении государственного регулирования продовольственного рынка. Даны научные выводы 
относительно совершенствования механизмов государственного регулирования продовольственного рынка.

Ключевые слова: государство, продовольственный рынок, продовольственные товары, политика, население, 
импорт, регулирование.

O‘zbekiston moliya tizimida ijtimoiy xarajatlarni moliyalashtirish dolzarb masala bo‘lib qolayotganligi sir 
emas. Chunki bu sohani rivojlantirish davlatning muhim ijtimoiy siyosati hisoblanadi. Bu holat aksariyat holat-
larda Davlat dasturlari doirasida amalga oshiriladi. Umuman olib qaralganda ijtimoiy xarajatlar tarkibiga ta’lim 
(oliy, o‘rta maxsus, umumta’lim va maktabgacha ta’lim), sog‘liqni saqlash, madaniyat, fan va shu kabi ijtimoiy 
hayotimizning muhim sohalari kiradiki, ularni moliyalashtirish orqali davlatlarning ijtimoiy siyosatini ruyobga 
chiqariladi, ta’kidlaganimizdek, ushbu sohaga sarflangan xarajatlar davlatning ijtimoiylashuvini bildiradi, o‘z 
navbatida davlatning bunday ijtimoiylashuvini esa, aholining turmush darajasining oshib borishidan dalolat 
beradi. Aynan O‘zbekistonda bu masalaga mustaqillikning dastlabki kunlaridan e’tibor berib kelinayotganligi 
o‘ta ahamiyatlidir.

1-jadval. 2024-yilda Davlat dasturlarini va tadbirlarni moliyalashtirish uchun ajratilayotgan mablag‘lar, mlrd 
so‘mda.
Davlat dasturlari va tadbirlar 2023 2024
JAMI 64 156 53 093
Ta’lim sohasi bo‘yicha jami, shundan: 4 036 4 775
Maktabgacha ta’limi sohasi bo‘yicha 97
Xalq ta’limi sohasi bo‘yicha 2 249 2 530
Oliy va o‘rta ta’lim sohasi bo‘yicha 1 690 2 245
Fan (ilmiy-tadqiqot muassasalar) sohasi bo‘yicha 1 361 1 802

Sog‘liqni saqlash sohasi bo‘yicha 1 473 2 168
Madaniyat sohasi bo‘yicha 531 508
Sport sohasi bo‘yicha 608 742
Boshqa ijtimoiy himoya tadbirlari uchun xarajatlar 250 600
Tadbirkorlik va aholi bandligini ta’minlash xarajatlari 1 797 1 932
Qishloq xo‘jaligi sohasi bo‘yicha 1 024 1 202
Iqtisodiyot xarajatlari bo‘yicha 1 964 1 813
Boshqa maqsadli tadbirlar 20 047 9 164
Subsidiyalar, jami 31 065 28 388
shu jumladan: 
tabiiy gazni sotib olish va sotish narxlaridagi tafovutni qoplash 18 769 9 500
elektr energiyani sotib olish va sotish narxlaridagi tafovutni qoplash 2 500
jamoat transporti zararlarini qoplash 705 1 500
nodavlat maktabgacha ta’lim muassasalariga budjet subsidiyalari 2 769 3 038
issiqlik ta’minoti korxonalari zararlarini qoplash 1 805 4 497
aholi tomonidan uy-joylar sotib olish uchun subsidiyalar 1 168 1 500

Respublikamizda Davlat dasturlarini va tadbirlarni moliyalashtirish uchun ajratilayotgan mablag‘larga e’tibor 
qaratadigan bo‘lsak, ularning aksariyati ijtimoiylashganligini ko‘rishimiz mumkin. Agar, 2023-yilda jami Dasturlar 
uchun 64 156 trln so‘m ajratilgan bo‘lsa, ijtimoiy xarajatlar uchun jami 12 295 trln so‘m yoki jami Dasturlarga 
ajratilganlar qariyib 20 foizi ijtimoiy yo‘nalishdagi tadbirlarga sarflangan. O‘zbekiston Respublikasi Prezidenti va 
Hukumati qarorlariga muvofiq 2024-yilda esa jami Davlat dasturlarini ajratilgan mablag‘larning  53093 trln so‘m 
bo‘lib ularning  6458 trln so‘mi ijtimoiy xarajatlar ajratilgan. Davlat dasturlari va tadbirlarni amalga oshirish uchun 
Davlat budjetidan 2024-yilda jami 53,1 trln so‘m mablag‘ ajratilishi ko‘zda tutilgan. Ushbu mablag‘lar iqtisodiyot, 
ijtimoiy soha, transport-kommunikatsiya, texnik-muhandislik, energetika obyektlarini qamrab olgan infratuzilma 
tarmoqlarini rivojlantirish bo‘yicha davlat dasturlarini o‘z vaqtida moliyalashtirishni ta’minlash imkonini beradi.

2023-yilda respublikamizda ijtimoiy sohani rivojlantirish va uni moliyaviy qo‘llab quvvatlash borasidagi 
holatni tahlil qiladigan bo‘lsak quyidgilarni keltirish mumkin:

2023-yilda respublikamizda fanni yanada rivojlantirish uchun 2023-yilda 1,7 trln so‘m, Davlat budjeti jami 
xarajatlarining 0,6 foizini tashkil qilgan, jumladan: innovatsion rivojlanish va novatorlik g‘oyalarini qo‘llab-quv-
vatlash jamg‘armasiga 670,0 mlrd so‘m, doktoranturaga ajratilayotgan kvotalar sonini oshirish xarajatlariga 691 
mlrd so‘m mablag‘lar ajratilgan.

2023-yilda sog‘liqni saqlash sohasi xarajatlari 28,4 trln so‘mni yoki tasdiqlangan parametrlarga nisbatan 
1,8 foizga oshgan holda jami xarajatlarning 10,1 foizini tashkil etgan. 2023-yilda dori vositalari, tibbiyot buyum-
lari, vaksina va bakpreparatlar uchun xarajatlarga 2,8 trln so‘m hamda tibbiyot muassasalarini oziq-ovqat 
bilan ta’minlash xarajatlariga 676,6 mlrd so‘m mablag‘ yo‘naltiridi, 2023-yil oxirigacha sog‘liqni saqlash sohasi 
bo‘yicha davlat dasturlari va tadbirlarga 1 518 mlrd so‘m mablag‘ yo‘naltirilgan bo‘lib, tasdiqlangan budjetda 
nazarda tutilgan mablag‘lardan 34 mlrd so‘mga ko‘p. Jumladan, onkologiya yordamini takomillashtirish va 
onkologiya xizmatini yanada rivojlantirish bilan bog‘liq xarajatlarga 150 mlrd so‘m (+12 mlrd so‘m), gema-
tologiya va transfuziologiya xizmatlarini rivojlantirish hamda onkogematologik va davolash qiyin bo‘lgan kasal-
liklarga chalingan shaxslarni yanada qo‘llab-quvvatlash xarajatlari 145 mlrd so‘m (+45 mlrd so‘m), ftiziatriya va 
pulmonologiya xizmatini yanada rivojlantirish xarajatlari 69 mlrd so‘m (+69 mlrd so‘m), buyrak va jigar trans-
plantatsiyasi jarrohlik amaliyoti o‘tkazilgan bemorlarni dori vositalari bilan ta’minlash xarajatlari 118 mlrd so‘m 
(+95 mlrd so‘m) yo‘naltirildi.

Madaniyat sohasiga xarajatlar 2023-yilda 2,4 trln so‘mni yoki tasdiqlangan parametrlarga nisbatan 2,1 
foizga oshgan holda Davlat budjeti jami xarajatlarining salkam 1 foizini tashkil qildi. 2023 madaniyat sohasi 
bo‘yicha davlat dasturlari va tadbirlarga 531 mlrd so‘m mablag‘ yo‘naltirilgan bo‘lib, tasdiqlangan budjetda 
nazarda tutilgan mablag‘lardan 51,0 mlrd so‘mga ko‘p. Jumladan, “O‘zbekkino” Milliy agentligi tomonidan 
badiiy, qisqa metrajli, hujjatli, multiplikatsion filmlarni ishlab chiqarish, ularni dublyaj qilish, subtitrlash, qayta 
tiklash (restavratsiya) va reklama ishlarini amalga oshirish xarajatlariga 90 mlrd so‘m (+20 mlrd so‘m), madaniy 
meros obyektlarini restavratsiya qilish va tiklash, shuningdek arxeologik ishlar uchun xarajatlarga 187 mlrd 
so‘m (37 mlrd so‘m) yo‘naltirilgan.

Sport sohasiga xarajatlar 2023-yilda 2,3 trln so‘mni yoki Davlat budjeti jami xarajatlarining 0,8 foizini tashkil 
qilgan. 2023-yil oxirigacha sport sohasi bo‘yicha davlat dasturlari va tadbirlarga 608 mlrd so‘m mablag‘ yo‘nal-

tirilgan bo‘lib, tasdiqlangan budjetda nazarda tutilgan mablag‘lardan 1,1 mlrd so‘mga ko‘p. Jumladan, sport 
va ommaviy jismoniy tarbiya tadbirlarining kalendar rejasi uchun 211 mlrd so‘m (-12 mlrd so‘m), olimpiada 
sport musobaqalariga tayyorgarlik ko‘rish xarajatlariga 218 mlrd so‘m (-2 mlrd so‘m), O‘zbekiston futbolini 
qo‘llab-quvvatlash jamg‘armasiga qo‘shimcha 25 mlrd so‘m (+25 mlrd so‘m) mablag‘ yo‘naltirildi.

Ijtimoiy nafaqalar, kam ta’minlangan oilalarga moddiy yordam va kompensatsiya to‘lovlari xarajatlari  
2023-yil oxirigacha 19,1 trln so‘m, tasdiqlangan parametrlarga nisbatan o‘sish 10,7 foiz va Davlat budjeti jami 
xarajatlarining 6,8 foizini tashkil etgan. Shu jumladan, kam ta’minlangan oilalarga bolalar nafaqasi va moddiy 
yordam xarajatlariga 12,3 trln so‘m yoki tasdiqlangan budjetga nisbatan 1,8 trln so‘m ko‘p mablag‘ ajratilgan. 
Ijtimoiy himoya xarajatlarining tasdiqlangan parametrga nisbatan oshishi 2023-yil davomida ijtimoiy nafaqa 
oluvchi oilalar sonining 2 198 mingacha (+336 ming oila) ko‘payishi hamda nafaqa tayinlash mezonlarining 
takomillashtirilishi va nafaqalar miqdorining 2023-yilgi budjet qonunida nazarda tutilgan muddatlardan oldin 
oshirilishi bilan izohlanadi.

O‘zbekiston Respublikasi Prezidenti va Hukumati qarorlariga muvofiq 2024-yilda Davlat budjeti hisobidan 
ijtimoiy-iqtisodiy, transport-kommunikatsiya, eksportni rag‘batlantirish, qishloq xo‘jaligi, aholi bandligini ta’min-
lash kabi sohalarni davlat tomonidan qo‘llab-quvvatlash maqsadida ajratilishi belgilangan subsidiyalarning 
umumiy qiymati 28,4 trln so‘mni tashkil etadi. 2024-yilda esa, ijtimoiy yo‘nalishdagi xarajatlar bo‘yicha quyidagi 
budjet parametrlari belgilab olingan:

maktabgacha ta’limdagi qamrov darajasini 80 foizdan oshirish, jumladan, maktabgacha ta’lim xizmatlari 
nodavlat sektorini yanada rivojlantirish orqali qamrab olingan bolalarning nodavlat maktabgacha ta’lim tashki-
lotlaridagi qamrovini 30 foizga yetkazish;

davlat xususiy sherikchilik (DXSH) shaklidagi nodavlat bog‘chalarga davlat tomonidan bolalarni imtiyozli 
shartlarda qabul qilish bo‘yicha o‘rnatilgan majburiyatlarni qisqartirish orqali ular daromadlarini oshirish va bu 
orqali raqobatbardosh tadbirkorlik muhitini yaratish;

umumta’lim maktablari o‘quvchilarini Finlyandiya tajribasi asosida yaratilgan yangi avlod darsliklari bilan 
ta’minlashni davom ettirish;

yangi o‘quv o‘rinlarini yaratish shu jumladan, ushbu yo‘nalishga xususiy sektorni keng jalb qilish va ularni 
davlat tomonidan qo‘llab-quvvatlash choralarini ko‘rish va shu kabilar.

Umumiy xulosa qilish mumkinki, ijtimoiy yo‘nalishdagi xarajatlarning yo‘nalishi O‘zbekistonda aholining 
ta’lim olishga bo‘lgan ehtiyoji, sog‘liklarini mustahkamlash, ilmu-fanni rivojlantirish hamda ularning madaniy 
hordiq chiqarishlari hamda sog‘lom turmush tarzining garovini bo‘lgan sport rivojlantirishga xizmat qilmoqdaki, 
bu sohani davlat tomonidan qo‘llab-quvvatlanishi aholining turmush darajasini ko‘tarishga qaratilgan moliyaviy 
siyosatini tavsiflaydi.

